Список тем самопознание 6 класс
6 сынып (Өзін- өзі тану)

· Ізгілікке бастар жол

· Ізгілікке бастар жол 

· Өз мүмкіндігімізді таниық
· Махаббат - өмір өзегі 

· Махаббат - өмір өзегі

· Әдептен озбайық

· Бауырмалдық және кең пейілділік

· Бауырмалдық және кең пейілділік

· Жанашырлық – жанға қуат

· Жанашырлық – жанға қуат 

· Ынтымақ түбі – береке

· Ынтымақ түбі – береке 

· Армысың, кең дүние! 

· Армысың, кең дүние! 

· Мөлдір бұлақ – жасыл құрақ

· Мөлдір бұлақ – жасыл құрақ 

· Денім сау болсын десең...

· Денім сау болсын десең...

· Өмірің өз қолыңда 

· Өмірің өз қолыңда 

· Шындық шыңы – ақиқат 

· Шындық шыңы – ақиқат 

· Халық даналығы – рухани байлық көзі 

· Халық даналығы – рухани байлық көзі 

· Адам және қоғам 

· Жаныңда жүр жақсы адам 

· Жаныңда жүр жақсы адам 

· Жаныңда жүр жақсы адам 

· Мәдени мұра – халық игілігі 

· Мәдени мұра – халық игілігі 

· Таным шаттығы

· Таным шаттығы 
Образцы
25-сабақ 

Өмірің өз қолыңда 


Мақсаты: Оқушыларға өмір, оның мәні туралы түсінік беріп, адамның өмірі өз қолында екендігін түсіндіру. 


Міндеттері: 


- Оқушыларға адам өмірінің маңыздылығы туралы түсінік беру; 


- Оқушылардың адамгершілік қасиеттерін дамытуға түсінік беру; 


- Еліне, халқына абыройлы қызмет етуге тәрбиелеу. 


Көрнекіліктер: аудиокассета. 


Шаттық шеңбері


Оқушылар мұғаліммен бірге шеңберге жиналады. Бір-бірімен сәлемдеседі. Барлығы қол ұстасып, бірге «Біз өмірді сүйеміз. Өмір бізді қолдайды», - деп айтады. 


Әңгімелесу 


Оқушылардың «өмір» қүндылығы жөніндегі білімдерін жинақтау мақсатында сұрақтар ұсынылған: 


Адам өмірі мәнді болу үшін не істеу керек?


Адам өмірінің маңыздылығына рухани байлық қалай әсер етеді?


Елдің абзал азаматы болу үшін не істеу керек деп ойлайсыңдар? 


Мұғалім осы сұрақтарды қоя отырып, адам өміріндегі рухани байлықтың маңыздылығы туралы оқушылармен әңгімелеседі. 


Мәтінмен жұмыс


Қ.Қайсеновтің «Елдің иесі сендерсіңдер, қарақтарым!» атты өнегесін оқып түсіну оқушылардың өмірдің мәнін пайымдауларына үлкен әсер етеді. 


Мәтінмен жұмыс жүргізу арқылы оқушылар келешек өмір жолдары турасында ойланып, бағыт бағдар алады. 

Елдің иесі сендерсіңдер, қарақтарым! 

Қ.Қайсенов


Дәйексөз 



Жақсылық көрсем өзімнен, 



Жамандық көрсем өзімнен.

Тағдыр қылды дегенді, 

Шығарамын сөзімнен, - деген С.Торайғыровтың нақыл

 сөзі сабақтың дәйексөзі ретінде берілген. 


Мұғалім сабақтың дәйексөзіне оқушылардың назарын ауадара отырып, оның мағынасын оқушылардың қалай түсінетіндерін сұрайды. 


Жақсылыққа ұмтылу адамның өз қолында екенін оқушылар нақыл сөздің мағынасын ұғыну барысында нықтай түседі. 


Тапсырма


Тапсырма ретінде берілген даналық сөздер оқушыларға пайдалы кеңестер беріп, олардың өмірлік ұстанымдарын айқындай түседі. 


Даналық сөздерді оқыңдар. Түйінді ойлар негізінде өздеріңе қажетті кеңестерді тұжырымдаңдар. 


Тапсырманы орындау барысында  оқушылар адамның ұзақ та жемісті, тыныш өмір сүруі  турасында айтылған даналық сөздерді оқып, ондағы түйінді ойлар негізінде өздеріне қажетті кеңестерді тұжырымдайды. өз тұжырымдарын ортаға салады. 


Тапсырма 


Оқушыларға өмірдің мәні туралы өз ойларын түйіндеу үшін тапсырма берілген. 


Өлеңді оқып, өмірдің мәні туралы өз ойларыңды түйіндеп айтыңдар. Өлеңнен өздеріңе  ұнаған шумақтарды жаттап алыңдар. 


Оқушылар өмір туралы өлең шумақтарын өздері де құрастыруларына болады. 


Қ.Әлімбек 



Жаңа-жаңа мен ұғына бастадым, 

Өмір деген қымбат екен, достарым. 

Өмір – менің жарқылдайтын аспаным,

Өмір – менің сарқылмайтын дастаным. 

Мен - өмірді жас зерттеуші, жас ғалым, 

Енді оянып, енді зерттей  бастадым. 

Өмір – кітап, түсінуі тым қиын, 

Әрбір күнім - әрбір бетін ашқаным. 

Жағылды ма жүрегімде жаңа шам, 

Ойлаумен өтед ылғи оңашам. 

Армандаймын: ұлы еліме сүйікті, 

Жақсылықтар жасасам деп орасан. 

Маржан іздеп терең теңіз түбінен, 

Күн батарда атар таңға үңіліп,

Өмірімнен, өз ортамнын үйреніп, 

Жақсы адамға айналарым түбі мен! 


Мәтінмен жұмыс 


«Өзіңе-өзің сену» мәтінінен оқушылар өз-өзіне сенудің мәнін түсінеді. Мәтіннің мазмұны адамның өзінің дүниемен қатынасын, өзінің іс-әрекеттерін, ойлары мен сезімдерін, тілектері мен мүдделерін ұғынып, бағалай алуы үшін өзіне сенімділік әкелудің мәнісін ұғындырады. 


Мұғалім мәтін бойынша сұрақтарға жауап ала отырып, ондағы айтылған әрбір ойдың мағынасын оқушылардың кеңірек талдап, түсіндіру кезінде «өмірмен бетпе-бет кездесу, өмір сынағы, өмір қиындығы, қиындықпен күресу, өзіңді адам сезіну, өзіңді өзің құндау, ұмтылыс пен табандылық» сияқты түйінді сөздерді басшылыққа алуына болады. 

Өзіңе-өзің сену 


Өз-өзіңе сенудің мәні неде? 


«Жеңіл жол іздеме, қиындықпен күрес» дегенді қалай түсінесіңдер?


Сенімсіздіктің салдары қандай болады? 


Түйіндеме 

Түйіндеме оқушыларға өмірдің мағыналы болуы үшін қандай адами қасиеттер қажет екендігі жөнінде мағлұмат береді. 


Биік мақсат, табандылық, өзіңе деген сенімділік, адалдық - өмірдің мағыналы болуының алғышарттары. 


Сондай-ақ басқа да қажетті адами қасиеттерді оқушылар өз тарапынан қосып айтуларына болады.  


Өзіммен-өзім 


«Өзіммен-өзім» әдісін қолдану кезінде мұғалім оқушыларға жайланып отырып, қиялдарына ерік беріп, бір сәт «Мен кіммін?», «Менің мақсатым не?», «Менің өмірдегі орным қандай?» деген сауалдар  төңірегінде ойлануды ұсынады. 


Шығармашылық жұмыс 


«Менің қолымнан бәрі келеді» деген тақырыпта шығарма жазыңдар» деген шығармашылық жұмыс оқушылардың ойларын жинақтап, алған білім-біліктерін іс жүзінде көрсете алуларына септігін тигізеді. 


Дәптермен жұмыс 


4-тапсырма


Криптограмманы шешіңдер. 


Жүректен жүрекке 


Мұғалім оқушыларды шеңберге шақырады. Барлығы қосылып, «Мен өзімді сүйемін. Өзіме өмірдің бар жақсылығын тілеймін. ​Өзімнің адамгершілік  асыл қасиеттерімді жүзеге асыруға дайынмын. Мен өмірге ризамын», - деп айтады. 


Балалар бірге қол ұстасып, шеңбер құрып, Ш.Сариевтің төменде берілген өлеңін айтады. 

Ш.Сариев 



Өмір деген тұрмайды: Қап-қарадан.



Өмір деген тұрады: Ақ-қарадан, 

Ақ-Қара, екі арасын ашып өтіп, 

Арымен өз бақытын тапқан Адам! 

26-сабақ 

Шындық шыңы – ақиқат 


Мақсаты: Оқушылардың төменгі сыныптарда шындық туралы білген ұғымдарын кеңейтіп, ақиқаттың құндылық ретіндегі мәнін түсіндіру. 


Міндеттері: 


- Адами қарым-қатынастағы бүкпесіз шынайылық, қоршаған ортадағы шындық пен ақиқат туралы түсінік беру; 


- Оқушылардың шындықты жасырмай айта алу, өтірік пен шындықтың ара-жігін дұрыс ажырата білу біліктіліктерін дамытуға ықпал ету; 


- Оқушыларды шыншылдыққа, адалдыққа, шынайылыққа тәрбиелеу. 


Көрнекіліктер: «Шындық пен ақиқат» ұғымдары туралы өнегелі сөздер жазылған плакат, үнтаспаға жазылған Ф.Оңғарсынованың «Шындық» атты өлеңі. 


Шаттық шеңбері 


Сыныптағы бір оқушы немесе мұғалімнің өзі оқулықта берілген «Мұрат етіп шындықты» атты өлеңді мәнерлеп  оқиды. әр оқушы шындық туралы өз түсінігін өлең мазмұнына қарай қысқаша айтып шығады. Мұғалім шындықты мұрат ету, ақиқатқа жүгіну сияқты өлең жолдарын түсіндіреді. 

Мұрат етіп шындықты 

Б.Айтуқызы 



Мұрат етіп шындықты,

Ақиқатқа жүгінем.

Адалдықты ардақтап,

Жалғандықтан түңілем. 

Үлкендердің ақылын 

Ақ бата деп ұғынам.

Шынын айтқан кішінің 

Пәктігіне қызығам. 

Өтірік айтып өрекпіп, 

Жамандыққа бармайық.

Алдаймын деп өзгені, 

Өзіміз ұятқа қалмайық!

Әр нәрсенің байламын

Шындықпенен шешейік. 

Дақ түсірмей жүрекке, 

Тәтті ғұмыр кешейік! 

Әңгімелесу


Сабақтың тақырыбын ашу үшін оқулықтағы «Ойланайық, пікірлесейік» атты айдармен берілген мына сұрақтар төңірегінде әңгіме жүргізіледі:
Шындық дегенді қалай түсінесіңдер? 


Оқу ақпараты 


Оқушылардың жауаптарын түйіндеген соң мұғалім оқулықтағы жаңа ақпаратпен сабақты жалғастырады. Сабақтың тақырыбын айқындап түсу үшін қолданылатын оқу ақпараты оқушылардың шындық туралы өзіндік көз-қарастарын қалыптастыруға негіз болады. 


Мәтінмен жұмыс 


Оқушылардың танымдық белсенділігі мен іскерлік әрекеттерін дамытып, олардың шындық пен ақиқат туралы түсініктерін мәтін оқу арқылы дамытуды көздейтін бұл әдістің сабақтағы орны ерекше. «Сөздің атасы мен анасы» атты оқуға ұсынылған мәтінді мұғалім интонациялық кідірістерді ескере отырып, үлкен ықыласпен оқып береді. 


Мәтінді оқушылардың өздеріне кезекпен оқытып, мазмұнын мұқият тыңдауды ұйымдастыруға да болады. Мұғалім тақырыптың мазмұнын ашатын сұрақтар арқылы оқушыларға мәтіндегі негізгі ойды таптырып, олардың құндылықты мәнін өз пікірлерімен пайымдатады. 

Сөздің атасы мен анасы 

Б. Адамбаев


Тапсырма 


Оқушылар ұнтаспаға жазылған Ф.Оңғарсынованың «Шындық» атты өлеңін тыңдайды. Мұғалім оқушыларға «Шындық – шың-құзда, жолы да тайғақ» деген өлең жолдарын өз пікірлерімен дәйектеуге көмектеседі. 

Шындық 

Ф.Оңғарсынова 



Сен бе деп жердің бар шамы,

Шарқ ұрып іздеп шаршадым.

Қалмады өлкемнің сай-белі,

Шындық-ай, ауылың қайда еді?

Анамыз: «Шындық – шың-құзда,

жолы да тайғақ», - деуші еді.

Көз тіктім әрбір жұлдызға,

Сол екен дедім мен сені. 

Шындық-ай, көрініп көздерге, 

Жар болсаң еді жолдасқа.

Торыққандары көп тоз жерге 

Жақынырақ қонсаң болмас па? 


Тапсырманы орындап болған соң, оқушылардың бір сәт демалуы ойластырылады. Әр оқушының өзіндік сенімін арттырып, қиялын қанаттандыратын әрі оларды сезім сергектігіне үйрететін «Тыныштық сәті» немесе «Өзіммен-өзім» релаксациялық тәсілі қолданылады. Бұл әдісті қалай  өткізу керектігін мұғалім өзі шешеді. 


Дәйексөз 


Сабақ әрі қарай оқулықтағы нақыл сөзді талдаумен жалғасады. Мұғалім «шырағы» сөзіне баса назар аударады. Шырақ дегеніміз отпен тең. Ол дауыл соққан сайын лаулап өрши түседі, ал шындық та от сияқты ашылған сайын нақтылана беретін адамға қажетті құндылық екендігін оқушыларға түсіндіреді. Оқушылар нақыл сөздің мағынасын өз сөздерімен жалғастырады. Дәйексөз дәптерге жазылады. 

Шындық шырағы дауыл соқса да өшпейді. 

Ғ.Мұстафин 


Жағдаяттық талдау 


Оқушыларға үш түрлі жағдаяттық тапсырмалар ұсынылады. Әр жағдаяттың шешімін талқылау барысында балалар өзін және өзгелерді бағалауға, адамдармен жағымды өзара әрекеттестік құра білуге, қай кезде болмасын шындықты айта алуға үйренеді. 


Үй тапсырмасы. Оқушылардың сабақта меңгерген білім, білік дағдыларын бекітіп, іскерліктерін ұштай түсу үшін мұғалім оларға үйден шындық туралы  3-4 мақала жазып келуді тапсырады. 


Қорытындылау. Сабақтың мақсаты мен міндеттерінің орындалу деңгейін көрсететін бұл әдістемелік тәсілде мұғалім оқушылардың тақырыпты қалай игергендері туралы қорытынды жасайды. 


Жүректен жүрекке 


Оқушылар Н.Оразалиннің «Шындық» атты өлеңін мәнерлеп оқиды, олар ешкімді алдамау, өтірік айтпау керектігі жөнінде бір-біріне тілек айтып, бір-біріне деген ыстық ықыластарын білдіреді. 

Шындық 

Н.Оразалин 



Шындық! Сенен қалмаймын,

Көлеңкең боп өтемін. 

Үзілгенді жалғаймын,

Үрлеп ойдың от-емін. 

Шындық! Сені іздеймін...

Шарлап көктің көлемін.

Тусаң – бірге туамын,

Өлсең – бірге өлемін. 

